
നക്ഷത്ര ചിഹ്നം ഇല്ലാത്ത ചോദ്യം നം. 1486 12-02-2025 - ൽ മറുപടിയ്ക്

വയനാട് ജില്ലയിലെ എസ്റ്റേറ്റു വക ഭൂമിയുടെ കൈവശാവകാശം

ചോദ്യം ഉത്തരം

ശ്രീ. ഐ. സി. ബാലകൃഷ്ണൻ
ശ്രീ. കെ. രാജൻ

(റവന്യൂ-ഭവനനിര്‍മ്മാണ വകുപ്പ് മന്ത്രി)

(എ)
വയനാട് ജില്ലയിൽ 1947 ന് മുമ്പ് ബ്രിട്ടീഷ്
കമ്പനികളും പൗരന്മാരും കൈവശം വെച്ചിരുന്ന
എസ്റ്റേറ്റുകളുടെ വില്ലേജ് തിരിച്ചുള്ള ലിസ്റ്റ്
തയ്യാറാക്കിയിട്ടുണ്ടോയെന്ന് അറിയിക്കാമോ;

(എ) വയനാട് ജില്ലാ കളക്ടര്‍ വിദേശ കമ്പനികളും
പൗരന്മാരും കൈവശം വച്ചിരുന്ന എസ്റ്റേറ്റുകളുടെ
വിവരങ്ങള്‍ ലഭ്യമാക്കിയിരുന്നു. ആയതിന്റെ
അടിസ്ഥാനത്തില്‍ വില്ലേജ്/താലൂക്ക് തിരിച്ചുള്ള ലിസ്റ്റ്
തയ്യാറാക്കിയിരുന്നു.

(ബി) 1947 ന് മുമ്പ് ഓരോ വില്ലേജിലും എത്ര ഏക്കർ ഭൂമി
വീതം ഏതെല്ലാം എസ്റ്റേറ്റുകൾക്ക്
ഉണ്ടായിരുന്നുവെന്ന് വ്യക്തമാക്കാമോ;

(ബി) വയനാട്‌ ജില്ലയില്‍ വിദേശ കമ്പനികളും പൗരന്‍മാരും
കൈവശം വച്ചിരുന്ന എസ്റ്റേറ്റുകളുടെ വില്ലേജ്‌
തിരിച്ചുള്ള ലിസ്റ്റ്‌ അനുബന്ധമായി ചേര്‍ക്കുന്നു.

(സി)

ഇതെല്ലാം പാട്ട ഭൂമിയായിരുന്നോ എന്നും നിലവിൽ
ഭൂമി ആരുടെ കൈവശമാണുള്ളതെന്നും
വ്യക്തമാക്കാമോ;

(സി) സര്‍ക്കാര്‍ ഗ്രാന്റുകളിലും പാട്ടത്തിലും മറ്റുമായി

ഉള്‍പ്പെട്ടു വരുന്ന പ്രസ്തുത ഭൂമി ഏത് ഇനങ്ങളില്‍
ഉള്‍പ്പെട്ടു വരുമെന്ന് സ്ഥാപിച്ചെടുക്കുന്നതിനായി

ബഹു. ഹൈക്കോടതി ഡിവിഷന്‍ ബഞ്ചിന്റെ

WP(C)33122/2014 & Ors കേസുകളിലെ

11.04.2018ലെ വിധിന്യായത്തിന്റെ

അടിസ്ഥാനത്തില്‍ സിവില്‍ കേസുകള്‍ ഫയല്‍
ചെയ്ത്‌ വരുകയാണ്‌. അനുബന്ധത്തില്‍ വിവരിച്ച
വ്യക്തികള്‍ / കമ്പനികള്‍ / സ്ഥാപനങ്ങള്‍ എന്നിവര്‍
സിവില്‍ കോടതികളില്‍ ഹാജരാക്കുന്ന രേഖകള്‍
പ്രകാരം പ്രസ്തുത ഭൂമി ഏത്‌ ഇനത്തില്‍ വരുമെന്നതും
അതിന്റെ ഉടമസ്ഥത ആര്‍ക്കായിരിക്കുമെന്നതും

സിവില്‍ കോടതിയുടെ തീരുമാനത്തിന്‌ വിധേയമായി
മാത്രമേ നിശ്ചയിക്കുവാന്‍ കഴിയുകയുള്ളു.

(ഡി) പ്രസ്തുത ഭൂമി കൈവശം വെച്ചിരിക്കുന്നവർക്ക്
ഭൂമിയിന്മേലുള്ള അവകാശം എന്താണെന്ന്
വ്യക്തമാക്കാമോ?

(ഡി) പ്രസ്തുത ഭൂമിയിന്മേല്‍ ഉടമസ്ഥത സ്ഥാപിക്കുന്നതിന്‌
1957 ലെ കെ.എല്‍.സി നിയമത്തിലെ വ്യവസ്ഥകള്‍

പ്രകാരം സ്പെഷ്യല്‍ ഓഫീസര്‍ക്ക് അധികാരം

ഇല്ലായെന്നും, ടി ഭൂമിയിന്മേല്‍ സര്‍ക്കാരിന്റെ

ഉടമസ്ഥത സ്ഥാപിക്കുന്നതിന്‌ മറ്റു നിയമ നടപടികള്‍
സ്വീകരിക്കുകയോ, സിവില്‍ കോടതികളെ സമീപിച്ച്‌
കേസുകള്‍ ഫയല്‍ ചെയ്യുകയോ ആകാമെന്ന്‌
WP(C)33122/14 നമ്പര്‍ മുതലായ കേസ്സുകളില്‍
ബഹു. ഡിവിഷന്‍ ബഞ്ച്‌ 11.04.2018 ല്‍ ഉത്തരവ്‌
പുറപ്പെടുവിച്ചിരുന്നു. തുടര്‍ന്ന് 06.06.2019ലെ സ.ഉ.

(കൈ)നം.172/2019/റവ സര്‍ക്കാര്‍ ഉത്തരവ്

പ്രകാരം അത്തരം ഭൂമിയിന്മേലുള്ള സര്‍ക്കാരിന്റെ
ഉടമസ്ഥത സ്ഥാപിക്കുന്നതിന് സിവില്‍ കേസ്സുകള്‍
ഫയല്‍ ചെയ്യുന്നതിന് ജില്ലാ കളക്ടര്‍മാര്‍ക്ക് നിര്‍ദ്ദേശം
നല്‍കിയിട്ടുണ്ട്. വയനാട് ജില്ലയിലും അത്തരം

സിവില്‍ കേസുകള്‍ ഫയല്‍ ചെയ്യുന്ന നടപടി
പുരോഗമിച്ച് വരുന്നു. ഉടമസ്ഥത സംബന്ധിച്ച്

സര്‍ക്കാര്‍ ഫയല്‍ ചെയ്യുന്ന സിവില്‍ കേസുകളിലെ
തീര്‍പ്പിനു വിധേയമായി മാത്രമേ അത്തരം ഭൂമി
കൈവശം വച്ചിരിക്കുന്നവരുടെ അവകാശം

നിര്‍ണ്ണയിക്കാന്‍ കഴിയുകയുള്ളു.

സെക്ഷൻ ഓഫീസർ

